
Raghuvansha 6 by Kalidas

ರಘುವಂಶಂ ಸರ್ಗಃ 6 ಕಾಲಿದಾಸಕೃತಂ

ಸ ತತ್ರ ಮಂಚೇಷು ಮನೋಜ್ಞವೇಷಾನ್ಸಿಂಹಾಸನಸ್ಥಾನುಪಚಾರವತ್ಸು .
ವೈಮಾನಿಕಾನಾಂ ಮರುತಾಮಪಶ್ಯದಾಕೃಷ್ಟಲೀಲಾನ್ನರಲೋಕಪಾಲಾನ್ .. 6-1..

ರತೇರ್ಗೃಹೀತಾನುನಯೇನ ಕಾಮಂ ಪ್ರತ್ಯರ್ಪಿತಸ್ವಾಂಗಮಿವೇಶ್ವರೇಣ .

ಕಾಕುತ್ಸ್ಥಮಾಲೋಕಯತಾಂ ನೃಪಾಣಾಂಮನೋಬಭೂವೇಂದುಮತೀನಿರಾಶಂ ..

6-2..

ವೈದರ್ಭನಿರ್ದಿಷ್ಟಮಸೌ ಕುಮಾರಃ ಕೢಪ್ತೇನ ಸೋಪಾನಪಥೇನ ಮಂಚಂ .

ಶಿಲಾವಿಭಂಗೈರ್ಮೃಗರಾಜಶಾವಸ್ತುಂಗಂ ನಗೋತ್ಸಂಗಮಿವಾರುರೋಹ .. 6-3..

ಪರಾರ್ಧ್ಯವರ್ಣಾಸ್ತರಣೋಪಪನ್ನಮಾಸೇದಿವಾನ್ರತ್ನವದಾಸನಂ ಸಃ .
ಭೂಯಿಷ್ಠಮಾಸೀದುಪಮೇಯಕಾಂತಿರ್ಮಯೂರಪೃಷ್ಠಾಶ್ರಯಿಣಾ ಗುಹೇನ .. 6-

4..

ತಾಸು ಶ್ರಿಯಾ ರಾಜಪರಂಪರಾಸು ಪ್ರಭಾವಿಶೇಷೋದಯದುರ್ನಿರೀಕ್ಷ್ಯಃ .
ಸಹಸ್ರಧಾತ್ಮಾ ವ್ಯರುಚದ್ವಿಭಕ್ತಃ ಪಯೋಮುಚಾಂ ಪಂಕ್ತಿಷು ವಿದ್ಯುತೇವ .. 6-5..

ತೇಷಾಂ ಮಹಾರ್ಹಾಸನಸಂಸ್ಥಿತಾನಾಮುದಾರನೇಪಥ್ಯಭೃತಾಂ ಸ ಮಧ್ಯೇ .

ರರಾಜ ಧಾಮ್ನಾ ರಘುಸೂನುರೇವ ಕಲ್ಪದ್ರುಮಾಣಾಮಿವ ಪಾರಿಜಾತಃ .. 6-6..
ನೇತ್ರವ್ರಜಾಃ ಪೌರಜನಸ್ಯ ತಸ್ಮಿನ್ವಿಹಾಯ ಸರ್ವಾನ್ನೃಪತೀನ್ನಿಪೇತುಃ .
ಮದೋತ್ಕಟೇ ರೇಚಿತಪುಷ್ಪವೃಕ್ಷಾ ಗಂಧದ್ವಿಪೇ ವನ್ಯ ಇವ ದ್ವಿರೇಫಾಃ .. 6-7..
ಅಥ ಸ್ತುತೇ ಬಂದಿಭಿರನ್ವಯಜ್ಞೈಃ ಸೋಮಾರ್ಕವಂಶ್ಯೇ ನರದೇವಲೋಕೇ .

ಸಂಚಾರಿತೇ ಚಾಗುರುಸಾರಯೋನೌ ಧೂಪೇ ಸಮುತ್ಸರ್ಪತಿ ವೈಜಯಂತೀಃ .. 6-8..
ಪುರೋಪಕಂಟೋಪವನಾಶ್ರಯಾಣಾಂ ಕಲಾಪಿನಾಮುದ್ಧತನೃತ್ತಹೇತೌ .

ಪ್ರಧ್ಮಾತಶಂಖೇ ಪರಿತೋ ದಿಗಂತಾಂಸ್ತೂರ್ಯಸ್ವನೇ ಮೂರ್ಚ್ಛತಿ ಮಂಗಲಾರ್ಥೇ ..

6-9..

ಮನುಷ್ಯವಾಹ್ಯಂ ಚತುರಂತಯಾನಮಧ್ಯಾಸ್ಯ ಕನ್ಯಾ ಪರಿವಾರಶೋಭಿ .

ವಿವೇಶ ಮಂಚಾಂತರರಾಜಮಾರ್ಗಂ ಪತಿಂವರಾ ಕೢಪ್ತವಿವಾಹವೇಷಾ .. 6-10..

ತಸ್ಮಿನ್ವಿಧಾನಾತಿಶಯೇ ವಿಧಾತುಃ ಕನ್ಯಾಮಯೇ ನೇತ್ರಶತೈಕಲಕ್ಷ್ಯೇ .

ನಿಪೇತುರಂತಃಕರಣೈರ್ನರೇಂದ್ರಾ ದೇಹೈಃ ಸ್ಥಿತಾಃ ಕೇವಲಮಾಸನೇಷು .. 6-11..

ತಾಂ ಪ್ರತ್ಯಭಿವ್ಯಕ್ತಮನೋರಥಾನಾಂ?ಮಹೀಪತೀನಾಂ ಪ್ರಣಯಾಗ್ರದೂತ್ಯಃ .

ಪ್ರವಾಲಶೋಭಾ ಇವ ಪಾದಪಾನಾಂ?ಶೃಂಗಾರಚೇಷ್ಟಾ ವಿವಿಧಾ ಬಭೂವುಃ .. 6-12..
ಕಶ್ಚಿತ್ಕರಾಭ್ಯಾಮುಪಗೂಢನಾಲಮಾಲೋಲಪತ್ರಾಭಿಹತದ್ವಿರೇಫಂ .

ರಜೋಭಿರಂತಃ ಪರಿವೇಷಬಂಧಿ ಲೀಲಾರವಿಂದಂ ಭ್ರಮಯಾಂಚಕಾರ .. 6-13..

ವಿಸ್ರಸ್ತಮಂಸಾದಪರೋ ವಿಲಾಸೀ ರತ್ನಾನುವಿದ್ಧಾಂಗದಕೋಟಿಲಗ್ನಂ .

ಪ್ರಾಲಂಬಮುತ್ಕೃಷ್ಯ ಯಥಾವಕಾಶಂ ನಿನಾಯ ಸಾಚೀಕೃತಚಾರುವಕ್ತ್ರಃ .. 6-14..
ಆಕುಂಚಿತಾಗ್ರಾಂಗುಲಿನಾ ತತೋಽನ್ಯಃ ಕಿಂಚಿತ್ಸಮಾವರ್ಜಿತನೇತ್ರಶೋಭಃ .
ತಿರ್ಯಗ್ವಿಸಂಸರ್ಪಿನಖಪ್ರಭೇಣ ಪಾದೇನ ಹೈಮಂ ವಿಲಿಲೇಖ ಪೀಠಂ .. 6-15..

ನಿವೇಶ್ಯ ವಾಮಂ ಭುಜಮಾಸನಾರ್ಧೇ ತತ್ಸಂನಿವೇಶಾತ್ ಅಧಿಕೋನ್ನತಾಂಸಃ .
ಕಶ್ಚಿದ್ವಿವೃತ್ತತ್ರಿಕಭಿನ್ನಹಾರಃ ಸುಹೃತ್ಸಮಾಭಾಷಣತತ್ಪರೋಽಭೂತ್ .. 6-16..

ವಿಲಾಸಿನೀವಿಭ್ರಮದಂತಪತ್ರಮಪಾಂಡುರಂ ಕೇತಕಬರ್ಹಮನ್ಯಃ .
ಪ್ರಿಯಾನಿತಂಬೋಚಿತಸಂನಿವೇಶೈರ್ವಿಪಾಟಯಾಮಾಸ ಯುವಾ ನಖಾಗ್ರೈಃ .. 6-

17..

ಕುಶೇಶಯಾತಾಮ್ರತಲೇನ ಕಶ್ಚಿತ್ಕರೇಣ ರೇಖಾಧ್ವಜಲಾಂಛನೇನ .

ರತ್ನಾಂಗುಲೀಯಪ್ರಭಯಾನುವಿದ್ಧಾನುದೀರಯಾಮಾಸ ಸಲೀಲಮಕ್ಷಾನ್ .. 6-18..

ಕಶ್ಚಿದ್ಯಥಾಭಾಗಮವಸ್ಥಿತೇಽಪಿ ಸ್ವಸಂನಿವೇಶಾದ್ವ್ಯತಿಲಂಘಿನೀವ .

ವಜ್ರಾಂಶುಗರ್ಭಾಂಗುಲಿರಂಧ್ರಮೇಕಂ ವ್ಯಾಪಾರಯಾಮಾಸ ಕರಂ ಕಿರೀಟೇ .. 6-19..

ತತೋ ನೃಪಾಣಾಂ ಶ್ರುತವೃತ್ತವಂಶಾ ಪುಂವತ್ಪ್ರಗಲ್ಭಾ ಪ್ರತಿಹಾರರಕ್ಷೀ .

ಪ್ರಾಕ್ಸಂನಿಕರ್ಷಂ ಮಗಧೇಶ್ವರಸ್ಯ ನೀತ್ವಾ ಕುಮಾರೀಮವದತ್ಸುನಂದಾ .. 6-20..

ಅಸೌ ಶರಣ್ಯಃ ಶರಣೋನ್ಮುಖಾನಾಮಗಾಧಸತ್ತ್ವೋ ಮಗಧಪ್ರತಿಷ್ಠಃ .
ರಾಜಾ ಪ್ರಜಾರಂಜನಲಬ್ಧವರ್ಣಃ ಪರಂತಪೋ ನಾಮಯಥಾರ್ಥನಾಮಾ .. 6-21..

ಕಾಮಂ ನೃಪಾಃ ಸಂತು ಸಹಸ್ರಶೋಽನ್ಯೇ ರಾಜನ್ವತೀಮಾಹುರನೇನ ಭೂಮಿಂ .

ನಕ್ಷತ್ರತಾರಾಗ್ರಹಸಂಕುಲಾಪಿ ಜ್ಯೋತಿಷ್ಮತೀ ಚಂದ್ರಮಸೈವ ರಾತ್ರಿಃ .. 6-22..
ಕ್ರಿಯಾಪ್ರಬಂಧಾದಯಮಧ್ವರಾಣಾಮಜಸ್ರಮಾಹೂತಸಹಸ್ರನೇತ್ರಃ .
ಶಚ್ಯಾಶ್ಚಿರಂ ಪಾಂಡುಕಪೋಲಲಂಬಾನ್ಮಂದಾರಶೂನ್ಯಾನಲಕಾಂಶ್ಚಕಾರ .. 6-23..

ಅನೇನ ಚೇದಿಚ್ಛಸಿ ಗೃಹ್ಯಮಾಣಂ ಪಾಣಿಂ ವರೇಣ್ಯೇನ ಕುರು ಪ್ರವೇಶೇ .

ಪ್ರಾಸಾದವಾತಾಯನಸಂಸ್ಥಿತಾನಾಂ ನೇತ್ರೋತ್ಸವಂ ಪುಷ್ಪಪುರಾಂಗನಾನಾಂ .. 6-24..

ಏವಂ ತಯೋಕ್ತೇ ತಮವೇಕ್ಷ್ಯ ಕಿಂಚಿದ್ವಿಸ್ರಂಸಿದೂರ್ವಾಂಕಮಧೂಕಮಾಲಾ .

ಋಜುಪ್ರಣಾಮಕ್ರಿಯಯೈವ ತನ್ವೀ ಪ್ರತ್ಯಾದಿದೇಶೈನಮಭಾಷಮಾಣಾ .. 6-25..

ತಾಂ ಸೈವ ವೇತ್ರಗ್ರಹಣೇ ನಿಯುಕ್ತಾ ರಾಜಾಂತರಂ ರಾಜಸುತಾಂ ನಿನಾಯ .

ಸಮೀರಣೋತ್ಥೇವ ತರಂಗರೇಖಾ ಪದ್ಮಾಂತರಂ ಮಾನಸರಾಜಹಂಸೀಂ .. 6-26..

ಜಗಾದ ಚೈನಾಮಯಮಂಗನಾಥಃ ಸುರಾಂಗನಾಪ್ರಾರ್ಥಿತಯೌವನಶ್ರೀಃ .
ವಿನೀತನಾಗಃ ಕಿಲ ಸೂತ್ರಕಾರೈರೈಂದ್ರಂ ಪದಂ ಭೂಮಿಗತೋಽಪಿ ಭುಂಕ್ತೇ .. 6-27..

ಅನೇನ ಪರ್ಯಾಸಯತಾಶ್ರುಬಿಂದೂನ್ಮುಕ್ತಾಫಲಸ್ಥೂಲತಮಾನ್ಸ್ತನೇಷು .

ಪ್ರತ್ಯರ್ಪಿತಾಃ ಶತ್ರುವಿಲಾಸಿನೀನಾಮುನ್ಮುಚ್ಯ ಸೂತ್ರೇಣ ವಿನೈವ ಹಾರಾಃ .. 6-28..
ನಿಸರ್ಗಭಿನ್ನಾಸ್ಪದಮೇಕಸಂಸ್ಥಮಸ್ಮಿಂದ್ವಯಂ ಶ್ರೀಶ್ಚ ಸರಸ್ವತೀ ಚ .

ಕಾಂತ್ಯಾ ಗಿರಾ ಸೂನೃತಯಾ ಚಯೋಗ್ಯಾ ತ್ವಮೇವ ಕಲ್ಯಾಣಿ ತಯೋಸ್ತೃತೀಯಾ ..

6-29..

ಅಥಾಂಗರಾಜದವತಾರ್ಯ ಚಕ್ಷುರ್ಯಾಹೀತಿ ಜನ್ಯಾಮವದತ್ಕುಮಾರೀ .

ನಾಸೌ ನ ಕಾಮ್ಯೋ ನ ಚವೇದ ಸಮ್ಯಗ್ದ್ರಷ್ಟುಂ ನ ಸಾ ಭಿನ್ನರುಚಿರ್ಹಿ ಲೋಕಃ .. 6-30..
ತತಃ ಪರಂ ದುಃಪ್ರಸಹಂ ದ್ವಿಷದ್ಭಿರ್ನೃಪಂ ನಿಯುಕ್ತಾ ಪ್ರತಿಹಾರಭೂಮೌ .

ನಿದರ್ಶಯಾಮಾಸ ವಿಶೇಷದೃಶ್ಯಮಿಂದುಂ ನವೋತ್ಥಾನಮಿವೇಂದುಮತ್ಯೈ .. 6-31..

ಅವಂತಿನಾಥೋಽಯಮುಗ್ರಬಾಹುರ್ವಿಶಾಲವಕ್ಷಾಸ್ತನುವೃತ್ತಮಧ್ಯಃ .
ಆರೋಪ್ಯ ಚಕ್ರಭ್ರಮಮುಷ್ಣತೇಜಾಸ್ತ್ವಷ್ಟ್ರೇವಯತ್ನೋಲ್ಲಿಖಿತೋ ವಿಭಾತಿ .. 6-32..

ಅಸ್ಯ ಪ್ರಯಾಣೇಷು ಸಮಗ್ರಶಕ್ತೇರಗ್ರೇಸರೈರ್ವಾಜಿಭಿರುತ್ಥಿತಾನಿ .

ಕುರ್ವಂತಿ ಸಾಮಂತಶಿಖಾಮಣೀನಾಂ ಪ್ರಭಾಪ್ರರೋಹಾಸ್ತಮಯಂ ರಜಾಂಸಿ .. 6-

33..

ಅಸೌ ಮಹಾಕಾಲನಿಕೇತನಸ್ಯ ವಸನ್ನದೂರೇ ಕಿಲ ಚಂದ್ರಮೌಲೇಃ .
ತಮಿಸ್ರಪಕ್ಷೇಽಪಿ ಸಹಪ್ರಿಯಾಭಿರ್ಜ್ಯೋತ್ಸ್ನಾವತೋ ನಿರ್ವಿಶತಿ ಪ್ರದೋಷಾನ್ .. 6-

34..

ಅನೇನಯೂನಾ ಸಹ ಪಾರ್ಥಿವೇನ ರಂಭೋರು ಕಚ್ಚಿನ್ಮನಸೋ ರುಚಿಸ್ತೇ .

ಸಿಪ್ರಾತರಂಗಾನಿಲಕಂಪಿತಾಸು ವಿಹರ್ತುಮುದ್ಯಾನಪರಂಪರಾಸು .. 6-35..

ತಸ್ಮಿನ್ನಭಿದ್ಯೋತಿತಬಂಧುಪದ್ಮೇ ಪ್ರತಾಪಸಂಶೋಷಿತಶತ್ರುಪಂಕೇ .

ಬಬಂಧ ಸಾ ನೋತ್ತಮಸೌಕುಮಾರ್ಯಾ ಕುಮುದ್ವತೀ ಭಾನುಮತೀವ ಭಾವಂ ..

6-36..

ತಾಮಗ್ರತಸ್ತಾಮರಸಾಂತರಾಭಾಮನೂಪರಾಜಸ್ಯ ಗುಣೈರನೂನಾಂ .

ವಿಧಾಯ ಸೃಷ್ಟಿಂ ಲಲಿತಾಂ ವಿಧಾತುರ್ಜಗಾದ ಭೂಯಃ ಸುದತೀಂ ಸುನಂದಾ .. 6-

37..

ಸಂಗ್ರಾಮನಿರ್ವಿಷ್ಟಸಹಸ್ರಬಾಹುರಷ್ಟಾದಶದ್ವೀಪನಿಖಾತಯೂಪಃ .
ಅನನ್ಯಸಾಧಾರಣರಾಜಶಬ್ದೋ ಬಭೂವಯೋಗೀ ಕಿಲ ಕಾರ್ತವೀರ್ಯಃ .. 6-38..
ಅಕಾರ್ಯಚಿಂತಾ ಸಮಕಾಲಮೇವ ಪ್ರಾದುರ್ಭವಂಶ್ಚಾಪಧರಃ ಪುರಸ್ತಾತ್ .

raghuvansha6.pdf 3



ರಘುವಂಶಂ ಸರ್ಗಃ 6 ಕಾಲಿದಾಸಕೃತಂ

ಯೇನಃ ಶ್ರಿಯಃ ಸಂಶ್ರಯದೋಷರೂಢಂ ಸ್ವಭಾವಲೋಲೇತ್ಯಯಶಂ ಪ್ರಮೃಷ್ಟಂ ..

6-41..

ಆಯೋಧನೇ ಕೃಷ್ಣಗತಿಂ ಸಹಾಯಮವಾಪ್ಯ ಯಃ ಕ್ಷತ್ರಿಯಕಾಲರಾತ್ರಿಂ .

ಧಾರಾಂ ಶಿತಾಂ ರಾಮಪರಶ್ವಧಸ್ಯ ಸಂಭಾವಯತ್ಯುತ್ಪಲಪತ್ರಸಾರಾಂ .. 6-42..

ಅಸ್ಯಾಂಕಲಕ್ಷ್ಮೀರ್ಭವ ದೀರ್ಘಬಾಹೋರ್ಮಾಹಿಷ್ಮತೀವಪ್ರನಿತಂಬಕಾಂಚೀಂ .

ಪ್ರಾಸಾದಜಾಲೈರ್ಜಲವೇಣಿರಮ್ಯಾಂ ರೇವಾಂಯದಿ ಪ್ರೇಕ್ಷಿತುಮಸ್ತಿ ಕಾಮಃ .. 6-43..
ತಸ್ಯಾಃ ಪ್ರಕಾಮಂ ಪ್ರಿಯದರ್ಶನೋಽಪಿ ನ ಸ ಕ್ಷಿತೀಶೋ ರುಚಯೇ ಬಭೂವ .

ಶರತ್ಪ್ರಮೃಷ್ಟಾಂಬುಧರೋಪರೋಧಃ ಶಶೀವ ಪರ್ಯಾಪ್ತಕಲೋ ನಲಿನ್ಯಾಃ .. 6-44..
ಸಾ ಶೂರಸೇನಾಧಿಪತಿಂ ಸುಷೇಣಮುದ್ದಿಶ್ಯ ಲೋಕಾಂತರಗೀತಕೀರ್ತಿಂ .

ಆಚಾರಶುದ್ಧೋಭಯವಂಶದೀಪಂ ಶುದ್ಧಾಂತರಕ್ಷ್ಯಾ ಜಗದೇ ಕುಮಾರೀ .. 6-45..

ನೀಪಾನ್ವಯಃ ಪಾರ್ಥಿವ ಏಷಯಜ್ವಾ ಗುಣೈರ್ಯಮಾಶ್ರಿತ್ಯ ಪರಸ್ಪರೇಣ .

ಸಿದ್ಧಾಶ್ರಮಂ ಶಾಂತಮಿವೇತ್ಯ ಸತ್ತ್ವೈರ್ನೈಸರ್ಗಿಕೋಽಪ್ಯುತ್ಸಸೃಜೇ ವಿರೋಧಃ .. 6-

46..

ಯಸ್ಯಾತ್ಮಗೇಹೇ ನಯನಾಭಿರಾಮಾ ಕಾಂತಿರ್ಹಿಮಾಂಶೋರಿವ ಸಂನಿವಿಷ್ಟಾ .
ಹರ್ಮ್ಯಾಗ್ರಸಂರೂಢತೃಣಾಂಕುರೇಷು ತೇಜೋಽವಿಷಹ್ಯಂ ರಿಪುಮಂದಿರೇಷು .. 6-

47..

ಯಸ್ಯಾವರೋಧಸ್ತನಚಂದನಾನಾಂ ಪ್ರಕ್ಷಾಲನಾದ್ವಾರಿವಿಹಾರಕಾಲೇ .

ಕಲಿಂದಕನ್ಯಾ ಮಥುರಾಂ ಗತಾಪಿ ಗಂಗೋರ್ಮಿಸಂಸಕ್ತಜಲೇವ ಭಾತಿ .. 6-48..

ತ್ರಸ್ತೇನ ತಾರ್ಕ್ಷ್ಯಾತ್ಕಿಲ ಕಾಲಿಯೇನ ಮಣಿಂ ವಿಸೃಷ್ಟಂ ಯಮುನೌಕಸಾ ಯಃ .
ವಕ್ಷಃಸ್ಥಲವ್ಯಾಪಿರುಚಂ ದಧಾನಃ ಸಕೌಸ್ತುಭಂ ಹ್ರೇಪಯತೀವ ಕೃಷ್ಣಂ .. 6-49..

ಸಂಭಾವ್ಯ ಭರ್ತಾರಮಮುಂಯುವಾನಂ ಮೃದುಪ್ರವಾಲೋತ್ತರಪುಷ್ಪಶಯ್ಯೇ .

ವೃಂದಾವನೇ ಚೈತ್ರರಥಾದನೂನೇ ನಿರ್ವಿಶ್ಯತಾಂ ಸುಂದರಿಯೌವನಶ್ರೀಃ .. 6-50..
ಅಧ್ಯಾಸ್ಯ ಚಾಂಭಃಪೃಷತೋಕ್ಷಿತಾನಿ ಶೈಲೇಯಗಂಧೀನಿ ಶಿಲಾತಲಾನಿ .

ಕಲಾಪಿನಾಂ ಪ್ರಾವೃಷಿ ಪಶ್ಯ ನೃತ್ಯಂ ಕಾಂತಾಸು ಗೋವರ್ಧನಕಂದರಾಸು .. 6-51..

ನೃಪಂ ತಮಾವರ್ತಮನೋಜ್ಞನಾಭಿಃ ಸಾ ವ್ಯತ್ಯಗಾದನ್ಯವಧೂರ್ಭವಿತ್ರೀ .

ಮಹೀಧರಂ ಮಾರ್ಗವಶಾದುಪೇತಂ ಸ್ರೋತೋವಹಾ ಸಾಗರಗಾಮಿನೀವ .. 6-52..

ಅಥಾಂಗದಾಲಿಷ್ಟಭುಜಂ ಭುಜಿಷ್ಯಾ ಹೇಮಾಂಗದಂ ನಾಮ ಕಲಿಂಗನಾಥಂ .

ಆಸೇದುಷೀಂ ಸಾದಿತಶತ್ರುಪಕ್ಷಂ ಬಾಲಾಮಬಾಲೇಂದುಮುಖೀಂ ಬಭಾಷೇ .. 6-53..

68..

